
GOUVÈNÈ HOCHUL PILIYE PWOKLAMASYON KI DEKLARE AVRIL KÒM MWA 
PREVANSYON ABI SOU TIMOUN  

   
Mande pou yo limen moniman Eta yo an ble aswè a, 3 avril, pou plis 

sansibilizasyon   
   

Biwo Sèvis pou Timoun ak Fanmi nan Eta a ap òganize plantasyon anyèl moulen 
a van ak mete aksan sou pwogram prevansyon prensipal yo   

  
Li pwoklamasyon an isit la  

  
  

Gouvènè Kathy Hochul rekonèt jodi a avril kòm Mwa Prevansyon Abi sou Timoun nan 
Eta New York, li te pibliye yon pwoklamasyon epi li te mande pou yo limen 13 moniman 
nan Eta a an ble aswè a, 3 avril, kòm komemorasyon. Kowenside ak pwoklamasyon sa 
a, Biwo Sèvis pou Timoun ak Fanmi (Office of Children and Family Services, OCFS) 
Eta a te òganize evènman 'plantasyon moulen a van' (pinwheel plantating) anyèl li a 
nan Pak Huyck nan vil Rensselaer pou sansibilize ak mete aksan sou nesesite pou tout 
Nouyòkè fè pati pa yo pou pwoteje timoun yo kont abi ak maltretans.  
  
"Tout timoun merite yon anviwònman akeyan ak ki bay sipò pou yo grandi san 
maltretans ak abi", Gouvènè Hochul te deklare. "Pandan n ap kòmanse mwa 
Prevansyon Abi sou Timoun nan, yo raple nou tout dwe fè pati nou pou kenbe timoun 
New York yo an sekirite. Lè nou travay ansanm ak envesti nan pwogram prevansyon yo 
nan baz la, nou kapab asire ke timoun nan eta nou an pral atenn tout potansyèl yo".  
  
Tèm ane sa a pou mwa a se 'Ranfòsman ak Sipò pou Fanmi,' ki mete aksan sou fason 
OCFS ak lòt ajans Eta yo te kolabore ak patnè kominotè yo pou devlope nouvo inisyativ 
odasye ki baze sou prèv ki fèt pou pwoteje timoun yo epi ede fanmi yo pwospere. 
OCFS te komemore mwa a nan plante moulen a van - senbòl nasyonal pou yon timoun 
ki san laperèz ak twomatis - toupre biwo ajans lan nan Rensselaer.  
  
Komisè pa Enterim nan Biwo Sèvis pou Timoun ak Fanmi yo. Suzanne Miles-
Gustave, te deklare, "Jèn moun nou yo se manm nan kominote nou yo ki pi presye, 
men yo vilnerab. Yo bezwen santi yo renmen yo, pwoteje, epi pa janm pè pou yo pa 
blese yo, nan anpil ka atravè moun yo ta dwe kapab fè konfyans. OCFS konprann ke 
nou pa ka rezoud pwoblèm sa a nan sèlman abòde abi apre nou fin dekouvri li. Lè nou 

konekte fanmi yo ak resous nan kominote a, ki adapte ak kilti, nou ogmante chans pou 
timoun yo grandi nan yon anviwònman ki an sekirite epi ki ankourajan, san estrès ak 
twomatis".  
  
Anplis de piblikasyon pwoklamasyon an, Gouvènè Hochul te mande pou yo limen 
13 moniman ak bilding nan eta a pou rekonèt Mwa Prevansyon Abi sou Timoun nan. 
Moniman ak bilding yo ki limen aswè a, 3 avril, gen ladan:   
  

 One World Trade Center  
 Pon Gouvènè Mario M. Cuomo (Governor Mario M. Cuomo Bridge)  
 Pon Kosciuszko  

 Batiman SUNY H. Carl McCall lan  

 Batiman Edikasyon Eta a (State Education Building)  
 Batiman Alfred E. Smith State Office (Alfred E. Smith State Office Building) la  

 Empire State Plaza  

 Pak Ekspozisyon Eta - Pòtay Prensipal ak Sant Ekspozisyon  

 Chit Nyagara (Niagara Falls)  
 Pòtay Entènasyonal Ayewopò Albany (Albany International Airport Gateway)  
 MTA LIRR - East End Gateway nan Penn Station  

 Pon Flotan nan Fairport (Fairport Lift Bridge) sou Kanal Erie a   
 Moynihan Train Hall  

  
Gouvènè Hochul kontinye sipòte inisyativ pou fanmi ak timoun ki fèt pou ogmante faktè 
pwoteksyon ki diminye risk pou abi oswa move tretman sou timoun. Ane pase a, li te 
bay 12 milyon dola pou ouvri ak elaji sant opòtinite pou fanmi, ki ankouraje wòl paran ki 
pozitif ak byennèt fanmi atravè sèvis sipò kominotè oswa nan lekòl.  
  
OCFS te mete ajou tou pwogram fòmasyon repòtè mandate Eta New York nan efò pou 
elimine patipri nan sistèm byennèt timoun nan, ki te afekte kominote nwa ak latino yo 
yon fason ki pa pwopòsyonèl pandan plizyè deseni. Efò sa a te vize tou redui apèl ki pa 
nesesè nan Rejis Santral Eta a sou Abi ak Maltretans sou Timoun nan tout Eta a ki 
baze sèlman sou ras ak povrete, epi pou ede repòtè mandate yo pi byen konprann 
enpak eksperyans negatif timoun yo pou anpeche twomatis adisyonèl sou timoun ak 
fanmi yo.  

  
OCFS te elaji tou Fanmi an Sante nan New York, yon pwogram vizit adomisil volontè ki 
ofri sèvis pou fanmi an patenarya ak òganizasyon kominotè san bi likratif yo, nan tout 
62 konte nan New York ki gen ladan senk minisipalite Vil New York yo.  
  
Anplis de sa, OCFS te etabli liy HEARS Family, ki konekte fanmi yo ak resous kominotè 
yo ki ofri èd ak lojman, manje, swen sante ak lòt ankò. Liy lan disponib pou tout 
Nouyòkè epi yo ka kontakte l nan 1-888-55HEARS (1-888-554-3277) soti 8:30 a.m. rive 
4:30 p.m., lendi jiska vandredi, epi li disponib nan 12 lang.  

Lòt nouvèl disponib sou sit www.governor.ny.gov 

